
BORD DWAR IL-KONTROLL TA'KIRI TA' RABA

MAGISTRAT DR.
PAUL COPPINI

Seduta tal-11 ta' Ottubru, 2007

Rikors Numru. 2/2005

Michael u Stella konjugi Gatt .
VS
Joseph Portelli .
Ic-Chairman ,

Ra r-Rikors li permezz tieghu r-rikorrenti, wara i
ppremettew illi huma jikru lill-intimat porzjon raba msejha
'll-Mejda tal-Bajjad' fil-limiti ta' Zebbug, Ghawdex tal-keijl
ta' madwar tomna u nofs, pari ghal ¢irka elf sitt mija u
disghin metru kwadru (1690 m.k.) versu I-gbiela ta' erba’
liri maltin u hamsin ¢entezmi (Lm4.50c) pagabbili fil-15 ta’
Awissu ta' kull sena ;

llli I-esponenti ghandhom bzonn dan ir-raba sabiex jigi
wzat ghal skopijiet agrikoli minnhom u minn binhom
William Gatt ;

[lli inoltre l-intimat mhux qieghed juza din ir-raba ghal
skopijiet agrikoli anzi l-istess raba huwa fil-maggor parti
abbandunat, u I-intimat l-aktar li juzah huwa sabiex
jaghmel xi barbeque xi kultant fih ;

llli inoltre I-intimat ricentement beda iwettaq xoghlijiet ta’'
kostruzzjoni llegali u minghajr permessi minghand |-
Awtorita' ta' Malta dwar |I-Ambjent u I-lppjanar, u ghalhekk
jigi illi gieghed juza r-raba ghal skopijiet illegali kif ukoll
jarreka hsara u pregudizzju lill-istess raba u lill-esponenti .

Talbu li dan il-Bord joghgbu jawtorizzahom jirriprendu lura
I-pussess tar-raba hawn fug imsemmi wara l|-iskadenza
tal-15 ta' Awissu, 2006 tant dawk il-provedimenti illi dan il-
Borg jidhirlu xierqa, prevja illi okkorrendo jigi likwidat il-
kumpens talvolta dovut lill-intimat skond il-ligi .

Ra r-Risposta ta’ I-intimat fis-sens illi :

1. lli mhuwiex minnu li r-rikorrent jehtieq ir-
raba ghall-bzonnijiet tieghu jew ta' ibnu William Gatt, u
ghandu fidejh raba li ma jahdmux u raba iehor li ma
jintuzax ghal skopijiet agrikoli minkejja li huwa tajjeb ghal
dan I-iskop ;

2. i r-raba oggett tar-rikors jinsab
ikkultivat u l-uzu huwa wiehed agrikolu, u jinhadem
regolarment ;

3. llli I-esponenti ma wettaq ebda xoghol
illegali f'dan ir-raba u bix-xoghlijiet li wettag bhal bini ta'
hitan u store agrikolu, il-kundizzjoni tar-raba gie ameljorat
ferm aktar minn meta I-istess raba kien ghadu fil-pussess
tar-rikorrent ;

4. lli I-hardship i jbati I-esponenti kieku
jkollu jittehidlu |-pussess ta' dan ir-raba mir-rikorrent ikun
ferm akbar minn tal-istess rikorrent kieku t-talba tieghu
jkollha tigi milqugha . Barra minn hekk dan ir-raba huwa
sors importanti ghall-esponenti u ghal membri tal-familja
tieghu .

Ra l-atti I-ohra kollha tal-kaz, inkluzi |-verbali tax-xhieda
mismugha u d-dokumenti esebiti .

Ra n-nota ta' I-osservazzjonijiet rispettivi tar-rikorrenti .
Ikkunsidra :

i permezz ta’ dan ir-Rikors ir-rikorrenti ged jitolbu t-
terminazzjoni tal-kirja tar-raba indikata fl-istess Rikors u r-
ripreza taghha ghal zewg ragunijiet u cioe' illi :

(1) Huma ghandhom bzZonn dan ir-raba ghal
skopijiet agrikoli minn membri tal-familja taghhom ; u

(i) I-intimat mhux qgieghed juza din ir-raba
ghal skopijiet agrikoli .

It-tielet raguni msemmija fir-Rikors, giet irtirata kif jirrizulta
min-nota ta' I-Osservazzjonijiet tar-rikorrenti® .

Bzonn tar-rikorrenti :

Huwa maghruf illi sabiex wiehed jirnexxi f'talba simili ghar-
ripreza ta’ art agrikola biex tinhadem mir-rikorrenti jew xi
membru tal-familja tieghu, jenhtieg li jigu sodisfatti tliet
rekwiziti, u ¢ioe’ illi :

(1) Is-sid irid jipprova |-bzonn tieghu ;

(i) jekk jigi pruvat dan il-bzonn, il-Bord jara
jekk id-dhul mir-raba jikkostitwix fonti mportanti ghall-
ghixien ta’ I-inkwilin, u

(iii) fkaz affermattiv il-Bord irid imbaghad
jizen il-hardship rispettiv tal-partijiet u jara min minnhom
jista’ jbati I-iktar jekk it-talba tigi accettata nkella rifjutata .

Fil-kaz in ezami r-rikorrenti jghidu Ii jridu jiehdu lura I-art in
kwistjoni sabiex jahdimha binhom William Gatt . Dwar
il-grad ta’ bzonn mehtieg fir-rikorrent gie stabilit illi :

! A fol. 126 tal-process .

“ll-kelma requires fil-kontest Ii hija uzata fl-art. 4(2) (b)
insibuha ukoll uzata fil-ligi tal-Kera, u fil-fehma tal-Bord
ghandha jkollha I-istess sinjifikat u interpretazzjoni li gie
moghti lil dik il-kelma fdik il-ligi . Infatti huwa car Ii I-kelma
requires bhal mehtieg fit-test malti, tindika bzonn, mhux
sempli¢i xewqa jew preferenza . Ghalhekk hu applikabbli
dak li galet il-Qorti ta’ I-Appell f A. Saliba v. M. Caruana
illi : “Il-piz tal-prova ta’ dan il-bzonn hu fuq is-sid Ii jehtieg
Juri mhux biss li hu ged jagixxi in buona fede, imma anche
li hu ghandu bzonn |i jirriprendi pussess tal-fond
Certament mhux mehtieg i tigi pruvata necessita’
assoluta, izda ... jehtieg jigi pruvat grad ragonevoli ta’
bzonn’...."?

Gie mfisser ukoll illi :

"Indubbjament il-bZzonn ekonomiku, u cioe' il-htiega Ii s-sid
jirriprendi |-pussess tal-fond biex jahdmu hu u jzid I-introjtu
tieghu u tal-familja hu forsi I|-iktar wiehed ovvju u
ndiskutibbli .  Mhux eskluz pero' li jista' jkun hemm
bzonnijiet ohrajn inqas apparenti, imma daqstant iehor
validi, biex jawtorizzaw ir-ripreza tal-fond mis-sid i
Jehtieglu jipprova li t-talba tieghu ma kenitx kappriccjuza
imma kienet immirata biex tissodisfa xi bzonn tieghu jew
tal-familja tieghu."

Jirrizulta mill-provi prodotti illi r-rikorrenti jixtiequ jirriprendu
r-raba in kwistjoni, konsistenti f'bic¢a raba li tkejjel 1690
metri kwadri, sabiex jahdimha |-imsemmi binhom . Huwa
sinjifikanti |-prin¢ipju ribadit kemm-il darba minn dan il-
Bord f'kazijiet simili illi : "the best conditions of husbandry
are created when the holder of the land fills the role of
both owner and cultivator."* Zgur ghalhekk illi bhala sid,
ir-rikorrent ikun jista' jisfrutta mill-ahjar li jista' r-raba de
quo fl-interess tieghu . William Gatt prezentement jahdem
full-time bhala mastrudaxxa mal-partikolar . Jagla’ I-

2 Bord, Malta : E. Fenech v. M. Mercieca : 26.1.68 ; ara wkoll : Bord,
Ghawdex : F. Xuereb v. L. Muscat u L. Galea v G. Muscat .

% Appell : Anthony Abela et vs Francis Degabriele : 9.7.1999 .
* vide Abensour and Moral — Lopez : Principles of Land Tenency
Legislation : FAO, Rome 1966 .

minimum wage ta' ftit ingas minn sittin lira maltija fil-

gimgha®>, u m'ghandu l-ebda introjtu iehor . Huwa
mizzewwed u ghandu tifla zghira . Bhala proprjeta’
jipposjedi biss id-dar residenzjali . Prezentement ma

jahdimx raba', imma missieru weghdu r-raba in kwistjoni,
fkaz ta' ezitu pozittiv ta' din il-kawza . Dan ghaliex,
maghdud mas-sitt itmiem raba li r-rikorrent jikkoltiva, jkun
imbaghad f'pozizzjoni li jkollu mnejn igassam bi¢c¢a raba lil
kull wiezed mit-tliet uliedu® . B'din ir-raba fidejh huwa jkun
jista' jzid l-introjtu tieghu .

Jirrizulta ghalhekk illi I-grad ta' bzonn tar-rikorrenti gie
adegwatament sodisfatt .

Billi r-rekwizit tal-bzonn da parti tar-rikorrent gie ppruvat,
il-pass li jmiss huwa |i jigi ezaminat kemm ir-raba in
kwistjoni jista’ jitgies bhala fonti mportanti tal-ghixien ta’
l-intimat . F'dan ir-rigward, il-Bord ma jridx jissodisfa
ruhu biss jekk ir-raba de quo tikkostitwix il-fonti principali
ghall-ghixien ta’ l-intimat, imma bizzejjed jekk tikkostitwixxi
fonti importanti tal-ghixien tieghu u tal-membri tal-familja
tieghu . L-intimat ma semmiex x'inhu I-mestier tieghu u
langas x'inhu d-dhul globali tieghu . lrrileva biss i
prezentement, apparti r-raba in kwistjoni, huwa jikkoltiva xi
raba iehor minn tal-familja, u li mir-raba de quo huwa
jdahhal bejn hamsa u seba' mitt lira (Lm500 - Lm700) fis-
sena, imma minghajr ma spjega jekk dawn humiex gross,
inkella wara |i jingatghu I-ispejjez . Irrizulta wkoll illi |-
intimat huwa mizzewweg u ghandu tliet itfal, wiehed
mizzewwed u jghix ghar-rasu, u l-ohrajn ghadhom
guvintur u jghixu mieghu . Ma giex specifikat pero' jekk
dawn ghandhomx impieg taghhom, jew jiddependux minn
missierhom ghall-ghixien taghhom . Imma minn din il-ftit
informazzjoni zgur li ma jistax jigi kkonstatat kemm u sa
fejn l-intimat jiddependi minn din ir-raba u jekk l-istess
raba tikkostitwix tassew fonti importanti ta' I-ghixien
tieghu u tal-familja tieghu .

® ara formula tal-FS3 tieghu a fol . 32 .
® ara depozizzjoni tar-rikorrent u |-istess William Gatt .

Billi ghalhekk I-intimat ma rnexxielux jissupera l-ewwel
prova mehtiega minghandu sabiex it-talba ghar-ripreza ta'
din ir-raba ma tkunx tista' tirnexxi, mhux mentieg li jigi
nvestigat ukoll il-hardship rispettiv tal-partijiet, u wisq
ingas ir-raguni l-ohra ghar-ripreza msemmija fir-Rikors .

Ghal dawn il-motivi, jiddecidi ghalhekk ir-Rikors billi jilga' t-
talba tar-rikorrenti ghat-terminazzjoni tal-kirja tar-raba
ndikata fir-rikors u r-ripreza taghha minghand I-intimat . It-
terminazzjoni tal-gbiela u r-ripreza tar-raba in kwistjoni
ghandha ssehh Db’effett mill-iskadenza li jmiss u Ccioe’
mhux gabel il-15 ta’ Awissu 2008 . Ghall-fini tal-kumpens
dovut lill-intimat ghall-benefikati talvolta maghmula minnu
fir-raba in kwistjoni fit-tmien snin konsekuttivi ta' qabel id-
data tat-terminazzjoni, ged jigu nominati |-A.l.C. Renato
Laferla u s-sur Anthony Borg, li ghandhom jirrelataw fi
zmien xahrejn mil-lum. 1z-zmien stipulat bl-artikolu 4(6)
tal-kap. 199 ghall-hlas ta' dan il-kumpens, ghandu jibda
jghaddi mid-data li fiha |-esperti tekni¢i jkunu halfu r-
rapport taghhom, li ghandu jitgies bhala parti ntegrali minn
din id-decizjoni .

L-ispejjez ta' dan ir-Rikors ikunu a karigu ta' I-intimat, hlief

ghal dawk ta' I-esperti teknici, li jridu jigu ssoportati mir-
rikorrenti stess .

< Sentenza Finali >

